
ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᖅ ᐃᖅᑲᖅᑐᐃᔪᓕᕆᓂᕐᒧᑦ ᐱᖁᔭᖓᓂᒃ
(ᐊᖏᖅᑕᐅᔪᖅ ᔪᓂ 10, 2010)

ᓄᓇᕗᑦ ᑲᒥᓯᓇᖓ, ᐊᑐᕐᓗᓂ ᐊᒻᒪ ᒪᓕᒡᓗᓂ ᐅᖃᐅᔾᔨᔭᐅᓂᕆᔭᖓᓂᒃ ᐊᒻᒪ ᐊᖏᖅᑕᐅᓯᒪᓗᓂ 
ᒪᓕᒐᓕᐅᖅᑎᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:

1. ᐃᖅᑲᖅᑐᐃᔪᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓚᔭᐅᑉᓗᓂ ᐅᑯᓂᖓ 
ᑭᖑᓂᑦᑎᐊᖓᓂ ᐃᓚᖓᓂᒃ 51:

ᐊᑐᕐᓂᕐᓗᒃᓂᒃᑯᑦ ᑲᒪᒋᔭᖃᕐᓂᖅ

ᑐᑭᖏᑦ
51.1 ᐃᓚᖏᓐᓃᑦᑐᑦ 51.2 ᑎᑭᐅᑎᓗᒍ 51.5-ᒧᑦ, “ᐃᖅᑲᖅᑐᐃᕝᕕᒃ” ᑐᑭᖃᖅᑐᖅ ᓄᓇᕗᑦ 
ᐃᖅᑲᖅᑐᐃᕝᕕᖓᓂᒃ ᐊᒻᒪ ᓄᓇᕗᑦ ᐊᔪᐃᓐᓇᕆᐊᑲᓐᓂᕐᕕᖓᓂᒃ.

ᐊᑲᐃᓪᓕᐅᕐᓇᖅᑐᒥᒃ ᐃᖅᑲᖅᑐᐃᓂᕐᒥᒃ
51.2 (1) ᑕᐃᒫᒃ ᐃᖅᑲᖅᑐᐃᕕᒃ ᓈᒻᒪᒃᓴᕈᓂ ᐃᓄᒃ ᑲᔪᓯᑎᑦᑏᓐᓇᐅᔭᕈᓂ ᐊᒻᒪ 
ᐱᔾᔪᑎᖃᑦᑎᐊᙱᓪᓗᓂ, ᐊᑲᐃᓪᓕᐅᕐᓇᖅᑐᒥᒃ ᐃᖅᑲᖅᑐᐃᑎᑦᑎᓇᓱᐊᕈᓂ ᐅᕝᕙᓘᓐᓃᑦ ᒪᓕᒐᑎᒍᑦ 
ᐃᖅᑲᖅᑐᐃᑎᑦᑎᓇᓱᒡᓗᓂ ᐊᑲᐃᓪᓕᐅᕐᓇᖅᑐᒃᑯᑦ, ᐃᓄᖕᒥᒃ ᑕᐃᓐᓇᑦᓴᐃᓐᓇᕐᒥᒃ ᐅᕝᕙᓘᓐᓃᑦ 
ᐊᓯᐊᓂᒃ ᐃᓄᖕᓂᒃ, ᐃᖅᑲᖅᑐᐃᕝᕕᒃ ᑎᓕᓯᔾᔪᑎᓕᐅᕈᓐᓇᖅᐳᖅ ᐱᑎᑦᑎᑦᑕᐃᓕᓗᑎᒃ ᐃᓄᖕᒥᒃ ᐃᒫᒃ

(a) ᐱᒋᐊᖅᑎᑦᑎᒃᑲᓐᓂᕐᓂᖅ ᐃᖅᑲᖅᑐᐃᓂᕐᒧᑦ ᐃᓄᒃ ᓇᖕᒥᓂᖅ ᑭᒡᒐᖅᑐᕐᓗᓂ   
ᐅᕝᕙᓘᓐᓃᑦ ᑭᒡᒐᖅᑐᕐᓗᓂ ᐊᓯᐊᓂᒃ ᐃᓄᖕᒥᑦ; ᐅᕝᕙᓘᓐᓃᑦ 
(b) ᑲᔪᓰᓐᓇᐅᔭᕐᓗᓂ ᐃᖅᑲᖅᑐᐃᑎᑦᑎᓂᕐᒥᒃ.

ᖃᓄᐃᓕᖓᓂᖏ ᑎᓕᓯᑦᔪᑕᐅᔫᑉ 
(2) ᑎᓕᓯᔾᔪᑎ ᐱᓇᓱᐊᕈᑕᐅᔪᓐᓇᖅᐳᖅ ᓇᓕᒥᐊᖓᓂᒃ ᐃᓄᖕᒧᑦ ᓇᓗᓇᐃᖅᑕᐅᓯᒪᔪᖅ 

ᐃᖅᑲᕐᑐᐃᕝᕕᑎᒍᑦ ᑕᐃᒫᒃ ᐃᓱᒪᒋᔭᐅᓂᐊᕐᓗᓂ ᐃᖅᑲᖅᑐᐃᕝᕕᑎᒍᑦ ᐃᓚᒋᔭᐅᖃᑕᐅᓂᕋᖅᑕᐅᓗᓂ 
ᑕᐃᑉᓱᒪ ᐃᓅᑉ ᑕᐃᒫᒃ ᐊᑭᕋᕆᔭᐅᔪᖅ ᑎᓕᓯᔾᔪᑎᓕᐅᕈᑕᐅᔪᖅ.

ᐱᖁᔨᕗᖔᕈᑎᒃᑯᑦ ᑎᓕᓯᔪᑕᐅᔪᖅ 
(3) ᐱᖁᔨᕗᖔᕈᑦ ᑎᓕᓯᔾᔪᑎᓕᐅᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ (1) 

ᐱᒋᐊᖅᑎᑕᐅᔪᓐᓇᖅᐳᖅ ᐃᓚᒋᔭᐅᖃᑕᐅᔪᒧᑦ ᑕᐃᑯᖓ ᐊᑲᐃᓪᓕᐅᕐᓇᖅᑐᒃᑯᑦ ᐃᖅᑲᑐᐃᑎᑦᑎᓂᕐᒥᒃ 
ᐱᒋᐊᖅᑎᑦᑎᔪᖅ ᐅᕝᕙᓘᓐᓃᑦ ᑲᒪᒋᔭᖃᖅᑐᖅ, ᐃᖅᑲᖅᑐᐃᕝᕕᒃ ᓇᖕᒥᓂᖅ ᐱᖁᔨᕗᖔᖃᕐᓗᑎᒃ, 
ᒪᓕᒐᓕᕆᔨᕐᔪᐊᖅ ᓄᓇᕗᒥ ᐅᕝᕙᓘᓐᓃᑦ, ᐱᔪᓐᓇᐅᑎᓕᐅᖅᑕᐅᓯᒪᔪᖅ ᐃᖅᑲᖅᑐᐃᕝᕕᑎᒍᑦ, 
ᐊᓯᒥᒡᓘᓐᓃᑦ ᐃᓄᖕᒥᒃ.

ᖃᐅᔨᒃᑲᐃᓐᓂᖅ ᐱᖁᔨᕗᖔᕈᑎᒃᑯᑦ
(4) ᖃᐅᔨᒃᑲᐃᔾᔪᑦ ᐱᖁᔨᕗᖔᕈᑎ ᑎᓕᓯᔾᔪᑎᓕᐅᕐᓂᐊᕐᓗᓂ ᒪᓕᒡᓗᒍ ᐃᓚᒃᑲᓐᓂᖓᑦ (1) 

ᑐᓂᔭᐅᔭᕆᐊᖃᖅᐳᖅ ᒪᓕᒐᓕᕆᔨᕐᔪᐊᕐᒧᑦ ᓄᓇᕗᒥ, ᑭᓯᐊᓂ ᑲᒥᓯᓇᐅᔪᖅ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᑦ ᐃᓚᒋᔭᐅᓐᓂᕈᑎᒃ ᐃᖅᑲᖅᑐᐃᔪᓕᕆᓂᕐᒥᒃ ᐱᔾᔪᑎᖃᖅᑐᒥᒃ 
ᐱᖁᔨᕗᖔᕈᑎᓕᐅᕐᓂᕐᒧᑦ.

ᑭᒃᓕᖃᕐᓂᖓ 
(5) ᑎᓕᓯᔾᔪᑎᓕᐅᖅᑐᖃᕐᓂᐊᙱᓚᖅ ᑕᐃᑯᖓ ᐃᑲᔪᖅᑐᐃᔨᐅᔪᒧᑦ 

ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᔨ ᐃᓇᖐᓯᒪᔪᖅ ᐃᑲᔪᖅᑐᐃᔨᐅᔪᒧᑦ 
ᒪᓕᒐᓕᕆᓂᕐᒧᑦ.

ᐊᔪᐃᓐᓇᕆᐊᒃᑲᓐᓂᕐᓂᖅ
51.3 (1) ᐃᓄᒃ ᑎᓕᓯᔾᔪᑎᑎᒍᑦ ᐊᑭᕋᕐᑐᖅᑕᐅᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ 51.2(1)-ᒥ 
ᐊᔪᐃᓐᓇᕆᐊᒃᑲᓐᓂᕈᓐᓇᕐᐸᐅᒃ ᑎᓕᓯᔾᔪᑎ ᑕᐃᑯᖓ ᐊᔪᓐᓇᕆᐊᒃᑲᓐᓂᕐᕕᖕᒧᑦ.

ᐊᑐᐊᒐᐃᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ
(2) ᐊᔪᐃᓐᓇᕆᐊᒃᑲᓐᓂᕐᕕᒃ ᐊᑐᐊᒐᓕᐅᕈᓐᓇᖅᐳᑦ ᑲᒪᒋᔾᔪᑎᖏᓐᓂᒃ ᑐᕌᖓᔪᖅ 

ᐊᔪᐃᓐᓇᕆᐊᖅᑎᑦᑎᓗᓂ ᑎᓕᓯᔾᔪᑎᓕᐅᖅᑕᐅᓯᒪᔪᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ 51.2(1)-ᒥ.

ᐱᖁᔨᕗᖔᕈᑎᒥᒃ ᐱᔪᓐᓇᐅᑎᑖᕈᑎᒃᓴᖅ
51.4 (1) ᐃᓄᒃ ᑎᓕᓯᔾᔪᑎᑖᖅᑎᑕᐅᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ 51.2(1) 
ᐱᖁᔨᕗᖔᕈᑎᓕᐅᕈᓐᓇᖅᐳᖅ ᐱᔪᓐᓇᐅᑎᑖᕈᑎᒥᒃ ᑕᐃᒫᒃ ᐱᒋᐊᖅᑎᑦᑎᓂᐊᕐᓗᓂ ᐅᕝᕙᓘᓐᓃᑦ 
ᑲᔪᓯᑎᑦᑎᓗᓂ ᐃᖅᑲᖅᑐᐃᓂᕐᒥᒃ ᐊᒻᒪ, ᐃᖅᑲᖅᑐᐃᕝᕕᒃ ᓈᒻᒪᒃᓴᕈᓂ ᐃᖃᖅᑐᐃᓂᐅᔪᑦ 
ᐱᓂᕐᓗᒃᑕᐅᖏᓐᓂᖏᓐᓄᑦ ᐊᒻᒪ ᐱᔾᔪᑎᖃᑦᑎᐊᕐᓗᑎᒃ, ᐃᖅᑲᖅᑐᐃᕝᕕᒃ ᐊᖏᕈᓐᓇᖅᐳᑦ 
ᐱᔪᓐᓇᐅᑎᑖᕐᓂᕐᒥᒃ ᑕᐃᒫᒃ ᒪᓕᒡᓗᑎᒃ ᐃᖅᑲᖅᑐᐃᕝᕕᐅᑉ ᐃᓱᒪᓕᐊᖏᓐᓂᒃ.

ᖃᐅᔨᒃᑲᐃᓂᖅ ᐱᒋᐊᕐᑎᑦᓯᓂᒃᑯᑦ
(2) ᖃᐅᔨᒃᑲᐃᔾᔪᑦ ᐱᖁᔨᕗᖔᕈᑎᒧᑦ ᐱᔪᓐᓇᐅᑎᑖᕋᓱᐊᕐᓂᖅ ᒪᓕᒡᓗᒍ ᐃᓚᒃᑲᓐᓂᖓᑦ (1) 

ᑐᓂᔭᐅᔭᕆᐊᖃᖅᐳᖅ ᒪᓕᒐᓕᕆᔨᕐᔪᐊᕐᒧᑦ ᓄᓇᕗᒥ, ᑭᓯᐊᓂ ᑲᒥᓯᓇᐅᔪᖅ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᑦ ᐃᓚᒋᔭᐅᓐᓂᕈᑎᒃ ᐃᖅᑲᖅᑐᐃᔪᓕᕆᓂᕐᒧᑦ ᐱᔾᔪᑎᖃᖅᑐᒥᒃ 
ᐱᖁᔨᕗᖔᕈᑎᓕᐅᕐᓂᕐᒧᑦ.

ᑭᒃᓕᖃᕐᓂᖓ 
(3) ᐊᔪᐃᓐᓇᕆᐊᒃᑲᓐᓂᕈᑎᖃᙱᒃᑯᓂ ᐃᓱᒪᓕᐅᖅᑕᐅᔪᒧᑦ ᑕᐃᒫᒃ ᐊᖏᕐᓂᐊᕐᓗᓂ 

ᐅᕝᕙᓘᓐᓃᑦ ᕿᐱᓗᖕᓂᐊᕐᓗᓂ ᐱᔪᓐᓇᐅᑎᑖᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ (1).

ᐊᑐᐊᒐᖏᑦ ᐱᑦᔪᑎᖃᕐᑐᑦ ᐱᖁᔨᕗᖔᕈᑎᒃᑯᑦ ᕿᑲᑲᐃᓐᓇᕐᓂᕐᒧᑦ 
(4) ᐃᖅᑲᖅᑐᐃᕝᕕᒃ ᐊᑐᐊᒐᓕᐅᕈᓐᓇᖅᐳᖅ ᑲᒪᔾᔪᑎᒃᓴᓂᒃ ᑐᕌᖓᔪᒧᑦ ᐱᖁᔨᕗᖔᕈᑎᒥᒃ 

ᐱᔪᓐᓇᐅᑎᑖᕋᓱᐊᕐᓂᕐᒧᑦ, ᐃᓚᒋᖃᑕᐅᓗᒍ ᑭᒡᓕᖃᖅᑎᑦᑎᓂᕐᒥᒃ, ᐅᕝᕙᓘᓐᓃᑦ 

ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓗᓂ, ᖃᓄᑎᒋ ᐱᖁᔨᕗᖔᕈᑎᓕᐅᕈᓐᓇᕐᒪᖔᑕ ᐅᕝᕙᓘᓐᓃᑦ 
ᑭᒡᒐᖅᑐᖅᑕᐅᔪᖃᕐᓗᓂ ᐃᓄᒃ ᐱᖁᔨᕗᖔᓕᐅᑐᖅ ᐱᔪᓐᓇᐅᑎᑖᕋᓱᐊᕐᓂᕐᒧᑦ.

ᐱᔪᓐᓇᐅᑎᖓᑕ ᐃᖅᑲᖅᑐᐃᕝᕕᐅᑉ ᓴᐳᔾᔭᐅᓂᖓᑦ 
51.5 ᐃᓗᓕᖏᑦ ᐃᓚᖏᓐᓃᑦᑐᑦ 51.2 ᑎᑭᐅᑎᓗᒍ 51.4 ᑭᒡᓕᖃᖅᑎᑦᑎᔾᔪᑕᐅᓂᐊᙱᓚᖅ 
ᐱᔪᓐᓇᐅᑎᖓᑕ ᐃᖅᑲᖅᑐᐃᕝᕕᐅᑉ ᑕᐃᒫᒃ ᑎᓕᓯᔾᔪᑎᓕᐅᕐᓂᕐᒥᒃ ᑐᕌᖓᔪᖅ ᐊᑐᕐᓂᕐᓗᒃᑯᑦ 
ᑲᒪᒋᔭᖃᕐᓂᕐᒥᒃ ᐃᖅᑲᖅᑐᐃᕝᕕᒧᑦ, ᐃᓚᒋᖃᑕᐅᓗᒍ ᑎᓕᓯᔾᔪᑎᒥᒃ ᓄᖅᑲᖅᑎᑦᑎᓂᕐᒥᒃ, 
ᐃᖅᑲᖅᑐᐃᓂᕐᒥᒃ ᐃᓱᓕᑎᑦᑎᓂᕐᒥᒃ, ᐊᑭᓖᒋᐊᖃᕐᓂᖅ ᑮᓇᐅᔭᒥᒃ ᐃᖅᑲᖅᑐᐃᕝᕕᖕᒧᑦ ᐅᕝᕙᓘᓐᓃᑦ 
ᐲᖅᓯᓂᕐᒥᒃ ᑭᐅᔾᔪᓯᐊᕆᔭᐅᔪᒥᒃ.

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

